
GOUVÈNÈ CUOMO OGMANTE PWOGRAM LEKÒL KOMINOTÈ YO NAN INIVÈSITE 

KOMINOTÈ ADIRONDACK AK ONONDAGA 
 

Pwogram yo Bay Sèvis Sipò Konplè pou Etidyan yo pou Ogmante Aksè nan 
Inivèsite Epi Konplete Edikasyon yo  

 
Chak Lekòl Ap Resevwa 500,000 Dola pou Lanse Nouvo Pwogram yo  

nan lane 2017  

 
Gouvènè Andrew M. Cuomo te anonse jodi a gen 1 milyon dola pou sipòte de nouvo 
pwogram nan Lekòl Kominotè nan State University of New York nan Inivèsite Kominotè 
Adirondack ak Onondaga. Inisyativ Lekòl Kominotè yo (Community Schools initiative) 
vize pou ogmante aksè nan inivèsite ak sipò pou vin diplome lè l bay sèvis ki konplè 
pou etidyan yo. Yo te akòde finansman Lekòl Kominotè anvan bay Inivèsite Kominotè 
Jefferson, Mohawk Valley ak Rockland.  
 
Gouvènè Cuomo te di: “Pwogram sa yo ap envesti nan avni etidyan lokal yo epi ouvri 
nouvo pòt pou opòtinite nan New York Santral ak nan Rejyon Kapital la. Lè n transfòme 
lekòl lokal yo pou yo tounen enstitisyon kominotè, nou ka reponn pi byen a bezwen 
katye nou yo epi ede favorize pwochen jenerasyon lidè New York yo.”  
 
Nouvo pwogram yo ap lanse nan lane 2017 e y ap bay sèvis ankadreman konplè pou 
elèv yo, ki enkli, swen pou timoun ak pi gran yo, transpò, sèvis swen sante, oryantasyon 
pou fanmi ak oryantasyon pou travay ak èd legal. Sou yon delè twa zan, chak benefisyè 
sibvansyon ap resevwa 500,000 dola. 
 
Dwayen SUNY (State University of New York) an, Nancy L. Zimpher te di: 
“Ogmantasyon sipò pou sèvis ankadreman yo elimine yon obstak enpòtan pou pi plis 
etidyan, lè l ede yo konsantre sou edikasyon yo epi rete lekòl pou yo fini etid yo. 
Felisitasyon a Inivèsite Kominotè Adirondack ak Onondaga e mèsi a Gouvènè Cuomo 
pou sipò kontini sa.” 
 
SUNY Adirondack  
 
SUNY Adirondack ap antame yon inisyativ ki deziyen pou reponn ak bezwen inik 
premye jenerasyon etidyan ki pa gen gwo mwayen, k ap viv nan zòn riral sou etandi 
2,625 mil kare distrik sèvis inivèsite a. Pwogram Connect to Complete (Konekte pou 
Fini) an ap itilize yon modèl Enpak Kolektif ki baze sou lefè ke twòp òganizasyon travay 



an izolman youn ak lòt e, pou reyalize chanjman dirab, moun ki soti nan diferan 
òganizasyon dwe reyini ansanm nan yon fason estriktire.  
 
SUNY Adirondack ap dirije yon rezo òganizasyon sipò nan zòn 3 konte sa pou lanse 
yon efò global, ki santre sou etidyan, ki konekte etidyan ak fanmi riske, ki pa gen gwo 
mwayen yo ak resous kominotè sou kanpis la ak deyò kanpis yo. Y ap ranfòse siksè 
etidyan yo atravè yon apwoch jesyon pèsonèl ki bay etidyan ki nan bezwen yo aksè pou 
jwenn antrenè sipò ki fòme epi ogmante opsyon transpò pou etidyan yo atravè yon rezo 
chofè volontè kominotè. Objektif inisyativ sa se pou sipòte etidyan ki pa gen gwo 
mwayen k ap viv nan zòn elwanye, nan mizè yo, pou reyalize siksè akademik epi viv 
lavi ki pi ansante.  
 
Prezidan SUNY Adirondack la, Kristine Duffy te di: “Inisyativ Connect to College 
(Konekte ak Inivèsite) SUNY Adirondack la ap fè yon apwòch kolaboratif ak ajans 
kominotè nou yo pou sipòte etidyan san resous ki gen bezwen deyò klas la pou bay 
oryantasyon endividyèl pou jere inivèsite a nan fason reyisi epi pou diminye defi transpò 
ki ka detounen kapasite yon etidyan pou l fini. Nou rekonesan a Gouvènè a pou sipò li 
pou pwogram Sibvansyon Lekòl Kominotè yo (Community Schools Grant program).” 
 
Prezidan Konsèy Sipèvizè Konte Warren nan, Kevin Geraghty te di: "Bay aksè a 
yon edikasyon inivèsitè a sa yo ki bezwen nan kominote nou a, ta dwe yon priyorite pou 
tout moun. Mwen aplodi Gouvènè a paske li pwopilse finansman sa pou SUNY 
Adirondack k ap ede ak sèvis oryantasyon ki vital ak swen sante ak aksè a swen pou 
timoun, k ap san dout fè yon diferans reyèl nan kominote nou an.” 
 
Sipèvizè Queensbury, John Strough te di: “Finansman sa ap ede brize baryè ki 
anpeche anpil Nouyokè pouswiv edikasyon inivèsitè yo two souvan. Mwen remèsye 
Gouvènè a ak SUNY paske yo envesti nan kominote nou an e rann aksè a inivèsite vin 
yon reyalite.” 
 
Onondaga Community College 
 
Onondaga Community College (OCC) ak patnè li yo nan New York Santral ap itilize 
sibvansyon sa nan nivo maksimòm pou etabli Onondaga Community Care Hub, yon 
sistèm sèvis sipò vityèl epi fizik pou retire baryè ki pa akademik yo pami etidyan ki pa 
gen gwo mwayen ak moun ki nan èd piblik k ap pouswiv diplòm apre lekòl segondè yo 
pou prepare pou yo antre nan karyè yo.  
 
Onondaga Community College te entwodwi yon distribisyon manje sou plas kòm repons 
a bezwen etidyan yo e yo te ogmante sèvis yo pou enkli èd legal, soutyen fiskal ak aksè 
kowòdone a finansman ijans ki enkli, transpò ak liv ke yon rezo patnè kominotè k ap 
ogmante, sipòte. Ak finansman sa, Onondaga Community College ak patnè li yo ap 
ramne efò sa yo nan echèl sou kanpis yo pou etabli yon rezo konplè epi dirab ak 
“gwoup” sèvis sou kanpis ak nan kominote yo; epi pwodwi modèl sèvis sipò kominotè 
sou kanpis ki ka replike nan kominote yo atravè Eta New York. 
 



Prezidan Onondaga Community College la, Casey Crabill di: “Onondaga 
Community College rekonesan pou l resevwa finansman sa pou sipòte bezwen etidyan 
nou yo. Souvan, sa mande plis pase frè ak liv pou yo rive lwen, e sibvansyon sa ap bay 
koneksyon ki enpòtan a ajans kominotè yo pou sipòte reyisit yo epi kenbe yo jiskaske 
yo fini.” 
 
Kad Administratif Onondaga, Joanie Mahoney te di: “Nou rekonesan a Gouvènè 
Cuomo pou gwo pouswit efò li nan tout nivo pou devlope ekonomi New York Santral la. 
Gran travayè yo rann rejyon an konpetitif e sipò li pou Community Care Hub OCC a ap 
asire ke etidyan ki bezwen yon ti èd anplis yo jwenn èd epi pou yo vin kontribitè kle nan 
relans ekonomik kontini rejyon nou an.” 
 
Lekòl Kominotè 
 
Pwogram Lekòl Kominotè a te kreye pou kore kreyasyon twa pwogram nan inivèsite 
kominotè nan rejyon ki pa nan Vil New York yo.  
 
Inisyativ la fè pati yon estrateji pou reponn a gwo bezwen etidyan nan Eta New York ak 
fanmi yo. Baze an pati sou Inisyativ Sibvansyon Lekòl Kominotè Matènèl rive nan 
12yèm Ane (K-12 Community Schools Grant Initiative) ki te enstore a, ekstansyon nan 
inivèsite kominotè yo fonde sou prèv pratik ki gen avni nan modèl reyisi lekòl kominotè 
atravè eta ak peyi a.  
 
Yo te chwazi senk inivèsite yo nan yon pwosesis sibvansyon sou konpetisyon e yo te 
chwazi ganyan yo sou baz divèsite jewografik rejyonal ak sou kapasite yo pou:  

 Maksimize envestisman lè yo itilize patisipasyon gouvènman lokal la ak 
òganizasyon abi non likratif yo nan maksimòm. 

 Sible kominote ki gen gwo bezwen yo ak popilasyon etidyan yo, epi  

 Etabli dirabilite alontèm pwogram nan. 
 
Prezantasyon State University of New York 
State University of New York la se pi gwo sistèm ansèyman siperyè konplè nan peyi 
Etazini, ak 64 kanpis kolèj ak inivèsite ki sitiye nan anviwon 30 mil chak kay, lekòl ak 
biznis nan eta a. Nan ane 2014-15, SUNY te desèvi anviwon 1.3 milyon etidyan ki enkli 
600,000 nan kou ak pwogram apwi pou kredi e prèske 700,000 atravè edikasyon kontini 
ak pwogram sansibilizasyon kominotè. Elèv ak pwofesè SUNY toupatou nan eta a pote 
kokenn kontribisyon nan rechèch ak dekouvèt, sa ki bay prèske 1 milya dola aktivite ki 
benefisye bourad lajan ki sot deyò chak ane. Genyen 3 milyon ansyen elèv SUNY nan 
lemonn e yon Moun New York sou twa ki genyen yon diplòm inivèsite se ansyen 
etidyan SUNY. Pou jwenn plis enfòmasyon sou fason SUNY kreye opòtinite, ale sou 
http://www.suny.edu/.  

